Seren
[Cofiwch addasu’r eirfa i siwtio’ch ardal leol. Mae croeso i chi rannu’r gwaith yn wahanol i’r hyn sydd wedi ei osod isod. ]

Adnoddau: Mae Ppt yn cyd-fynd â’r gwasanaeth ond does dim rhaid ei ddefnyddio. Gallwch argraffu llun o un o’r sêr yn lle defnyddio’r Ppt.
Sleid 1: Teitl: Seren

Sleid 2: Map o Hollywood Boulevard a Vine Street.
· Yng Nghaliffornia America, mae na stryd o’r enw Hollywood Boulevard, ac yn dilyn yn syth ohoni mae Vine Street. 
Sleid 3: Sêr yn y palmant
· Ar hyd y strydoedd yma mae na 2,400 (ddwy fil pedwar cant) o sêr wedi eu  gosod yn y palmant.
Sleid 4: Seren ‘Mickey Mouse’. 
· Ar bob seren mae yna enw – enw ‘seren’ fel Mickey Mouse neu Elvis Presley, Michael Jackson neu Muhammad Ali. Mae pobl wedi dod i alw’r ardal yn “The Hollywodd Walk of Fame”, am eich bod chi’n gallu cerdded am sawl milltir ar hyd y sêr.

· Bob blwyddyn mae tua 25 o bobl yn cael eu dewis i gael seren ar y “Walk of Fame”. 
· Mae gan bob un o’r bobl dw i am enwi seren yn y Walk of Fame”, tybed am faint ohonyn nhw dych chi wedi glywed? Burt Lancaster, Telly Savalas, Louise Fazenda, Alice Calhoun, Jackie Chan, Kevin Spacey, Rex Allen ac Antonio Banderas....

· Dydy pawb sydd â seren yn yr “Hollywood Walk of Fame” ddim yn enwog i ni. Roedden nhw’n enwog rywbryd, am rywfaint o amser, ym meddyliau rhai pobl.
· Ond mae’r Beibl yn dweud wrthyn ni am un baban bach ac un seren sbesial iawn, ac mae’r baban bach dal yn enwog a draws y byd heddiw.
Sleid 5: Rhan cyntaf y darlleniad
Gwrandewch ar yr hanes yma o lyfr Mathew, pennod 2: 
· Cafodd Iesu ei eni yn Bethlehem yn Jwdea, yn y cyfnod pan oedd Herod yn frenin. Ar ôl hynny daeth gwŷr doeth  o wledydd y dwyrain i Jerwsalem i ofyn, “Ble mae'r un sydd newydd gael ei eni yn frenin yr Iddewon? Gwelon ni ei seren yn codi yn y dwyrain, a dyn ni yma i dalu teyrnged iddo.”

· Ar ôl cael gwybod hyn, dyma Herod yn galw'r gwŷr doeth i gyfarfod preifat. Cafodd wybod ganddyn nhw pryd yn union oedd y seren wedi ymddangos. Yna dwedodd, “Ewch i Bethlehem i chwilio am y plentyn. ”
Sleid 6: Seren
· Ar ôl gwrando beth oedd gan y brenin i'w ddweud, i ffwrdd â nhw. Dyma'r seren yn mynd o'u blaen, nes iddi aros uwchben yr union fan lle roedd y plentyn. 
· Pan aethon nhw i mewn i'r tŷ, dyna lle roedd y plentyn hefo'i fam, Mair, a dyma nhw'n disgyn ar eu gliniau o'i flaen a'i addoli. Yna dyma nhw'n agor eu paciau a rhoi anrhegion gwerthfawr iddo — aur a thus a myrr.
· Roedd gan y seren rôl  bwysig i’w chwarae. Doedd hi ddim yn llonydd ar y llawr, ond yn symud yn yr awyr, yn cyfleu neges wrth y rhai oedd yn astudio’r sêr. 
· Roedd y seren uwchben Bethlehem yn un arbennig iawn. Yn llawer mwy sbesial na’r rhai ar y palmant yn Hollywood Boulevard. Mae llawer o’r sêr yn Hollywood Boulevard wedi marw ac wedi cael eu anghofio, ond mae’r Beibl yn dweud bod “ Iesu y Meseia yr un fath bob amser — ddoe, heddiw ac am byth!” [Hebreaid 13:8]
Gweddïwn: cyd-weddïwn Weddi’r Arglwydd, Ein Tad....

Neu

Gweddïwn: Diolch i Ti o Dduw am y seren uwchben Bethlehem. Diolch am y babi arbennig a gafodd ei eni yno dros ddwy fil o flynyddoedd yn ôl. Helpa ni i gofio na dydy Iesu ddim yn mynd yn hen, ac na fydd Iesu byth yn cael ei anghofio. Helpa ni i gofio gwir neges y Nadolig eleni. Amen.

